
-----------2014 թվականի          N-----Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
--------------------------------------------------------------------------------------------------------------    
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. <<Հայաստանի Հանրապետության 2014 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի <<Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին>> N 1414-Ն որոշման NN 5, 11 և 12  հավելվածներում կատարել փոփոխություններ ու լրացումներ` համաձայն  NN 1, 2, 3 և 4 հավելվածների:
2. Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության կրթության և գիտության նախարարությանը 2014 թվականին  հատկացնել 40000.0 հազար դրամ, որից՝ երրորդ եռամսյակում՝ 24855.2 հազար դրամ (աճողական՝ ինն ամիս, տարի) <<Հայաստանի ազգային ագրարային համալսարան>> հիմնադրամին տրամադրելու համար՝ Լեռնային Ղարաբաղի Հանրապետության հարավում, ցածրադիր գոտում համաֆինանսավորմամբ ուսումնափորձնական-արտադրական բազա հիմնելու նպատակով (բյուջետային ծախսերի տնտեսագիտական դասակարգման <<Նվիրատվություններ այլ շահույթ չհետապնդող կազմակերպություններին>> հոդվածով): 
3. Հայաստանի Հանրապետության կրթության և գիտության նախարարին` սույն որոշման 2-րդ կետով նախատեսված գումարը, Լեռնային Ղարաբաղի Հանրապետության հարավում, ցածրադիր գոտում համաֆինանսավորմամբ ուսումնափորձնական-արտադրական բազա հիմնելու նպատակով, <<Հայաստանի ազգային ագրարային համալսարան>> հիմնադրամին տրամադրել նվիրաբերության պայմանագրի հիման վրա:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծը բխում է Հայաստանի և Լեռնային Ղարաբաղի Հանրապետություններում բարձրագույն կրթության զարգացման պահանջներից: 
Ընթացիկ իրավիճակը և խնդիրները.

Նկատի ունենալով այն, որ ԼՂՀ ցածրադիր գոտում այգեգործական, բանջարաբոստանային և հացահատիկային մշակաբույսերի մշակման աշխատանքներն ունեն իրենց առանձնահատկությունները և հետաքրքրություն են ներկայացնում Հայաստանի ազգային ագրարային համալսարանի համար, հատկապես հաշվի առնելով այն հանգամանքը, որ Ստեփանակերտում գործում է համալսարանի մասնաճյուղը, որը շուտով կտեղափոխվի Շուշիում կառուցվող համալիր, նախարարությունը ուսումնաարտադրական բազայի հիմնումը համարում է խիստ անհրաժեշտ և արդիական:

         Ըստ խոշորացված նախահաշվի շուրջ 50 ուսանողի միաժամանակյա ընդունման համար նախատեսված բազայի հիմնումը համաֆինանսավորելու համար անհրաժեշտ է 40 մլն. դրամ: 
ԼՂՀ կառավարությունը առաջարկել է բազայի հիմնման աշխատանքները իրականացնել Հայաստանի ազգային ագրարային համալսարանի համակարգման ու ենթակայության շրջանակներում:

Կարգավորման նպատակը և բնույթը.

Լեռնային Ղարաբաղի Հանրապետության հարավում, ցածրադիր գոտում ուսումնափորձնական-արտադրական բազա հիմնադրելու նպատակով,  կապիտալ վերանորոգման նախահաշվով իրականացվելիք աշխատանքները նախատեսվում է կատարել համաֆինանսավորման ձևով:  

Համաֆինանսավորումը իրականացնող կողմերն են՝ Հայաստանի Հանրապետության և Լեռնային Ղարաբաղի Հանրապետության կառավարությունները: 

Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության նախարարության աշխատակիցները: 

   Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում հնարավորություն կստեղծվի Հայաստանի և Լեռնային Ղարաբաղի Հանրապետություններում բարձրագույն կրթության ոլորտում, մասնավորոպես՝ այգեգործական, բանջարաբոստանային և հացահատիկային մշակաբույսերի մշակման աշխատանքների շարունակական զարգացման գործընթացը կազմակերպել առավել պատշաճ մակարդակով:

Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:

Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:
ԱՄՓՈՓԱԹԵՐԹ
ՀՀ կառավարության որոշման նախագծի վերաբերյալ դիտողությունների և առաջարկությունների
	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն     2014-05-14

4/4.3-2/7243-14
	Առաջարկվել է տրամադրել <<Ներառական կրթություն>> ծրագրով առկա տնտեսված գումարների վերաբերյալ հաշվարկ-հիմնավորումները

	Ընդունված է

	Հաշվի առնելով <<Ներառական կրթություն>> ծրագրով  սույն թվականի առաջին հինգ ամիսների փաստացի կատարողականը՝ առաջացել են տնտեսված միջոցներ, որը հիմնականում պայմանավորված է աշակերտների հաճախումների հետ կապված սան/օրերի նվազմամբ 

	ՀՀ արդարադատության նախարարություն     2014-06-18
02/4153-14

	Դիտողություններ և առաջարկություններ չկան

	Ընդունված է

	
























































































































































